
Kinguaassiutitigut  atornerlunneqarsimasunut  katsorsaavissamik  pilersitsinissamut 
naalakkersuisut suliaqaqqullugit Inatsisartut aaliangiiffigisassaattut siunnersuut.
(Inatsisartuni ilaasortaq Aleqa Hammond, Siumut)

Kinguaassiutitigut  atornerlunneqarsimasunut  katsorsaavimmik  pilersitsinissaq 
siunertaralugu  naalakkersuisut  Inatsisartunit  peqquneqarnissaannik 
aalajangiiffigisassaattut siunnersuut .
(Inatsisartunut ilaasortaq Juliane Henningsen, Inuit Ataqatigiit)

Akissuteqaat
(Isumaginninnermut Naalakkersuisoq)
Aappassaaneerinninneq

Inunnik  kinguaassiuutimikkut  atornerlunneqarsimasunik  katsorsaasarfimmik  pilersitsinissaq 
Naalakkersuisut  pingaartittorujussuuaat  taamaattumillu  siunnersuutinut  tapersersuineq 
annertooq Naalakkersuisut nuannaarutigaat.

Ilaqutariinnermut  Ataatsimiititaliap  isumaliutissiissutaanut  soqutigeqalugu  atuakkannut 
tunngatillugu ilisimatitsissutigisinnaavara Ilaqutariinnermut Ataatsimiititaliap kissaatigisaatut 
kinguaassiuutimikkut  atornerlugaasimasunik  katsorsaasarneq  sukumiinerulersinniarlugu 
pineqartumut  qanoq  aningaasaliisoqartiginissaa  pillugu  Isumaginninnermut 
Naalakkersuisoqarfik  kingusinnerpaamik  1.  juni  2010-mi  ilisimatitsissummik 
ataatsimiitsitaliamut tunniussissammat.

Ilisimatitsissut  aammattaaq  meeqqat  illuannik  pilersitsinissamut  ilusissap  katsorsaavimmi 
qanoq ilanngunneqarnissaanut imaqassaaq, tassunga ilanngullugu qulakkerniarneqassaaq inuit 
Nuup  avataani  najugallit  katsorsarneqarnissamut  qanoq  qularnaarneqassanersut 
siunnersuutinik imaqassalluni.

